
Hyrja

Projekti i LGPA/ USAID-it
Programi i USAID-it për Qeverisjen Vendore në Shqipëri 
(LGPA) punon me dhjetë bashki në të gjithë Shqipërinë me 
qëllim nxitjen e zhvillimit ekonomik vendor, përmirësimin 
e qeverisjes vendore dhe forcimin e angazhimit të sektorit 
privat dhe të shoqërisë civile në zhvillimin lokal. Bashkitë 
partnere të LGPA-së janë Fieri, Fushë Kruja, Gramshi, 
Himara, Korça, Kukësi, Lezha, Librazhdi, Pogradeci dhe 
Shkodra. LGPA do të synojë të nxisë dhe të lehtësojë 
zhvillimin e ekonomisë vendore në bashkitë e përzgje-
dhura me qëllim rritjen e investimeve, krijimin e vendeve 
të punes, rritjen e të ardhurave dhe së fundi rritjen e bazës 
tatimore të bashkisë.  LGPA do të japë asistencë teknike 
dhe trainime për stafin e dhjetë bashkive të përzgje-
dhura mbi një sërë çështjesh të qeverisjes, që përfshijnë 
mbledhjen e taksave, menaxhimin e aseteve, buxhetimin, 
prokurimin dhe sigurimin e shërbimeve. Gjatë 45 muajve, 
dhe me një vlerë prej 7.3 milionë dollarësh të projektit, do 
të forcohet përfshirja e grupeve të shoqërisë civile lokale 
dhe e biznesit në proçesin e qeverisjes vendore. 

Zhvillimi i Ekonomisë Vendore
LGPA po nxit dhe lehtëson rritjen ekonomike lokale 
në bashkitë e përzgjedhura. Në secilën nga bashkitë e 
përzgjedhura është krijuar një komitet bipartizan për 
Zhvillimin e Ekonomisë Vendore, i cili përfshin për-
faqësues të sektorit publik, privat dhe shoqërisë civile. 
Komitetet Bashkiake për Zhvillimin Ekonomik zhvilluan 
një vizion strategjik për zhvillimin e ardhshëm ekonomik 
të bashkive dhe po përcaktojnë prioritetet për veprimet 

e menjëherëshme. Brenda kontekstit të një plani afat-
shkurter të zhvillimit ekonomik lokal, Komiteti identi-
fikon mundësitë ekzistuese për përmirësimin e shërbi-
meve publike të cilat do të  ndihmojnë në thithjen e 
investimeve. LGPA po punon me Komitetet Bashkiake 
për Zhvillimin Ekonomik për të promovuar bashkinë 
dhe për të identifikuar dhe tërhequr investitorë të 
mundshëm.

Qeverisja Vendore
LGPA po siguron mbështetje teknike dhe trainime për 
stafin në dhjetë bashkitë e përzgjedhura. Ky kompo-
nent njëherazi kontribuon dhe çon më tej përpjekjet e 
ndërmarra në komponentin e Zhvillimit të Ekonomisë 
Vendore. Nëpërmjet praktikave të menaxhimit të mirë 
të aseteve, bashkia po identifikon asetet që mund t’u 
jepen investitorëve privatë për përmirësimin e shërbi-
meve. Zhvillimi ekonomik si dhe përmirësimi i sistemit 
të mbledhjes së taksave i jep mundësi bashkisë të rrisë 
të ardhurat nga mbledhja e tyre. Rritja e të ardhurave 
nga një menaxhim më i mirë i aseteve si dhe mbledhja e 
tatimeve dhe taksave mundëson bashkitë e përzgjedhura 
të përmirësojnë cilësinë dhe eficiensën e shërbimeve që 
u ofrohen qytetarëve dhe bizneseve.

Pjesëmarrja e Shoqërisë Civile dhe Sektorit Privat
Bashkitë e përzgjedhura do të forcojnë përfshirjen e 
grupeve të shoqërisë civile, grupeve të  interesit dhe 
komunitetit të biznesit në proçesin e qeverisjes vendore. 
Kjo do të arrihet duke përfshirë shoqërinë civile dhe 
sektorin privat në Komitetet Bashkiake për Zhvillimin 

Ekonomik, duke ngritur mekanizmat e buxhetimit me 
pjesëmarrje, duke krijuar mjete të komunikimit të qeve-
risjes vendore si gazetat dhe faqet e internetit. Trans-
parenca e bashkive të përzgjedhura do të rritet si rezul-
tat i takimeve të hapura të këshillit bashkiak, proçeseve 
transparente për blerjet, dhëniet me qera dhe vënien në 
dispozicion të aseteve të bashkisë si dhe të një proçesi 
të hapur në trajtimin e çështjeve të buxhetit.

Sondazhi i Qytetarëve në Nivel Bashkie
Raporti prezanton rezultatet përmbledhëse të një son-
dazhi të qytetarëve në nivel bashkie mbi punën e qeve-
risjes vendore të autorizuar nga projekti i LGPA/ USAID 
në Shqipëri. Sondazhi u krye nga Instituti për Kërkime dhe 
Alternativa Zhvillimi (IDRA). 

Sondazhi i Qeverisjes Vendore u realizua gjatë muajit prill 
2008 dhe konsistoi në një kampion të rastësishëm prej  
4,774 qytetarësh shqiptarë. 

- 	 Sondazhi kishte dy komponentë: 

•	 Sondazhi i Bashkive të Përzgjedhura, i cili mbuloi 
10 bashki të përzgjedhura nga projekti i LGPA 
si përfituesit e mbështetjes teknike në fushën 
e Zhvillimit të Ekonomisë Vendore, Qeverisjes 
Vendore, dhe të Pjesëmarrjes së Shoqërisë 
Civile dhe Sektorit Privat në Kukës, Shkodër, 
Lezhë, Fushë Krujë, Gramsh, Librazhd, Korçë, 
Pogradec, Fier dhe Himarë. 

•	 Sondazhi i Bashkive Kontroll (krahasuese) që 
përfshiu dhjetë bashki të zgjedhura në mënyrë 
rastësore të cilat nuk janë pjesë e programit të 
LGPA-së. Sondazhi u krye për qëllime krahasi-
more të bashkive përfituese të asistencës 
kundrejt atyre jo-përfituese.

Në këtë raport, rezultatet prezantohen për secilin 
kampion: bashki të përzgjedhura dhe ato kontroll (kra-
hasuese). Në këtë mënyrë, krahasimet mund të bëhen 
ndërmjet kampionit të bashkive të përzgjedhura dhe atij 
të bashkive kontroll, si edhe ndërmjet vetë bashkive të 
përzgjedhura. 

Gjetjet më të Rëndësishme

Shqetësimet Kryesore
•	 Papunësia/mungesa e mundësive për punësim është 

shqetësimi kryesor në të gjitha bashkitë e vroj-
tuara me përjashtim të Himarës. Çështja e pa-
punësisë është shumë e lidhur me problemet 
ekonomike dhe varfërinë/çështjet sociale, gjith-
ashtu të përmendura si shqetësime kryesore. In-
frastruktura e dobët duket se është gjithashtu një 
problem sipas qytetarëve. 

Niveli i Vlerësimit  për Shërbimet Publike    

•	 Vlerësimi për shërbimet publike ndryshon 
në secilën bashki të përzgjedhur. Qytetarët 
janë në përgjithësi të kënaqur me furnizimin 
me ujë të pijshëm dhe ndriçimin e rrugëve, 
ndërsa vlerësimi për shërbimin e rrugëve dhe 
të kanalizimeve priret të jetë më i ulët. 

Përgjegjshmëria dhe Reagimi ndaj Qytetarëve 

•	 Në përgjithësi, disa aspekte të shërbimeve 
administrative të bashkisë të tilla si sjellja e 
nëpunësve të bashkisë, shërbimi në kohë, për-
shtatshmëria e orarit zyrtar dhe procedura të 
qarta dhe të sakta janë vlerësuar si të mira. 
Vlerësimi i aspekteve të tjera si aftësia për të 
zgjidhur problemet, mundësia e kontaktimit 
me personin e duhur, ndjenja e besimit tek 
bashkia është e ndryshme në secilën bashki. 

•	 Puna në tërësi e punonjësve të bashkisë ësh-
të vlerësuar si e mirë në shumicën e bashkive 
të përzgjedhura.  

Çështjet e Zhvillimit të Ekonomisë Vendore
•	 Shumica e qytetarëve mendojnë se ekonomia 

është ose “në të njëjtin nivel” ose në “rënie”. Të 
pyetur rreth standardeve të jetesës krahasuar 
me 12 muaj më parë, shumica e të intervistuarve 
në secilën bashki u përgjigjën që ka qëndruar e 
pandryshuar ose është përkeqësuar. 

•	 Sipas qytetarëve, turizmi dhe ndërtimi janë në 
përgjithësi sektorët më premtues për zhvillimin 
ekonomik. Megjithatë vihen re ndryshime nga 
njëra bashki në tjetrën. 

•	 Në pjesën më të madhe të bashkive, shumica e 
qytetarëve mendojnë se qeveria e tyre vendore 
është angazhuar pak në nxitjen dhe menaxhimin 
e zhvillimit ekonomik në qytetet e tyre. Megji-
thatë ka shenja optimizmi për rolin që do të ketë 
në të ardhmen qeveria vendore në menaxhimin 
e zhvillimit ekonomik. 

Huamarrja nga Qeveria Vendore
•	 Në parim, qytetarët janë të prirur të favorizo-

jnë huamarrjen nga ana e qeverisë vendore. Në 
shumicën e bashkive, shumica e qytetarëve u 
përgjigjën në favor të idesë. Megjithatë, shumë 
nga të intervistuarit të cilët ishin në favor të 
idesë së huamarrjes, hezituan kur u pyetën nëse 
do ta favorizonin ende këtë ide edhe nëse do të 
rezultonte në tarifa më të larta për qytetarët. 

Cilësia e Jetës

•	 Shumica e qytetarëve (më shumë se 62%) nga 
bashkitë e përzgjedhura e rendisin cilësinë e jetës 
në qytet si të mirë (Fig. 1).

•	 Vlerësimi më i lartë i cilësisë së jetës haset në 
Lezhë me rreth 79% të qytetarëve që thonë se 
cilësia e jetës është “shumë e mirë” ose “e mirë”. 

•	 Krahasuar me Sondazhin Kombëtar të Qeverisjes 
Vendore 2005 dhe 2007, të realizuar nga USAID, 
nuk është vënë re asnjë ndryshim statistikisht 
domethënës në përqindjen e qytetarëve që men-
dojnë se cilësia e jetës është “shumë e mirë” ose 
“e mirë” (Fig. 2).    

Fig. 1

Fig. 2

Problemet me të cilat përballen Bashkitë

Qytetarëve iu kërkua të rendisnin tre problemet më kryesore me të cilat përballen qytetet e tyre. Tabela 1 
paraqet vetëm rezultatet e problemit të parë të renditur me të cilat po përballet bashkia, sipas qytetarëve, 
dhe tregon vetëm 5 nga përgjigjet e dhëna më shpesh.

Tabela 1.  Problemi më i rëndësishëm me të cilin përballet bashkia juaj 

•	 Papunësia/mungesa e mundësive të punë-
simit është shqetësimi më kryesor në të gjitha 
bashkitë e vrojtuara me përjashtim të Himarës. 
Kjo tregon se nxitja e Zhvillimit Ekonomik, që do 
të çojë në hapjen e vendeve të punës është një 
sfidë që kanë shumica e bashkive. Bashkitë më të 
vogla duket se janë më të shqetësuara me çësh-
tjen e papunësisë (të tilla si Gramshi dhe Librazhdi 
me 81.5% dhe 62.5% që e deklarojnë papunësinë 
si problemin e parë në bashkinë e tyre). Çësh-
tja e papunësisë është shumë e lidhur me prob-
lemet ekonomike dhe varfërinë/çështjet 
sociale, që janë renditur si shqetësimet kryesore 
të qytetarëve për qytetet e tyre. Në Fier (Fig. 3) 
dhe Himarë (Fig. 4) përqindja e përgjigjeve për 
papunësinë është më e ulët sesa në bashkitë kon-
troll (Fieri është vetëm pak më e ulët me 26.5% 
dhe Himara me 15.2%). Të gjitha bashkitë e tjera 
të përzgjedhura kanë një përqindje më të lartë 
të qytetarëve që deklarojnë se papunësia është 
problemi më i madh krahasuar me bashkitë kon-
troll. 

•	 Infrastruktura e dobët, sipas qytetarëve, është 
një problem me të cilën po përballen bashkitë.  
Në Himarë, 45% e të intervistuarve e përmen-
din këtë si problemin e parë më të rëndësishëm. 
Lezha dhe Fieri vijnë më pas me një përqindje 
më të lartë të qytetarëve që përmendin infras-
trukturën e dobët (respektivisht me 28.3% dhe 
17.8%). 

•	 Problemet mjedisore duket se janë shqetësuese 
në Fier me 13% të përgjigjeve dhe në Fushë Krujë 
me 7.6% të përgjigjeve.

Fig. 3

Fig. 4

Vlerësimi për Shërbimet dhe Prioritetet e Përmirësimeve

•	 Ekzistojnë ndryshime ndërmjet bashkive në lidhje 
me vlerësimin e qytetarëve për disa shërbime 
publike. Disa bashki si: Shkodra, Kukësi dhe Fushë 
Kruja duket se janë vlerësuar mirë në ofrimin e 
shërbimeve publike. Himara, Librazhdi, Gramshi 
dhe Fieri renditen më poshtë në perceptimin e 
shërbimeve publike (Fig. 5).

•	 Në përgjithësi, për të gjitha shërbimet publike, 
vlerësimi në bashkitë e përzgjedhura është më i 
lartë krahasuar me bashkitë kontroll, pavarësisht 
nga fakti që këto të fundit janë përzgjedhur në 
mënyrë rastësore.

Fig. 5

Mirëmbajtja e Rrugëve brenda Kufijve të Bashkisë
•	 Qytetarët e Kukësit e vlerësojnë më shumë 

mirëmbajtjen e rrugëve brenda kufijve të bashkisë,  
me 83% e të intervistuarve që dhanë përgjigjen 
“shumë të kënaqur” ose “të kënaqur”.  Fushë 
Kruja është bashkia e dytë me përqindjen më të 
lartë të nivelit të vlerësimit (69%). Qytetarët më 
pak të kënaqur, në krahasim me bashkitë e tjera, 
janë ata të Himarës ku vetëm 30% janë të kënaqur 
me këtë shërbim. Bashkia Korçë e ndjek bashkinë 
Himarë me 42% të qytetarëve të kënaqur me 
mirëmbajtjen e rrugëve (Fig. 6).

Furnizimi me Ujë të Pijshëm
•	 Bashkitë e Korçës dhe të Librazhdit raportojnë një 

nivel të lartë vlerësimi krahasuar me qytetarët  e 
bashkive të tjera në lidhje me furnizimin me ujë të 
pijshëm (Fig.7). Pas tyre renditet Gramshi me 95% 
të qytetarëve që janë të kënaqur. Në krahasim me 
qytetet e tjera, qytetarët e Himarës nuk duket se 
janë të kënaqur me këtë shërbim (37.3% e tyre 
shprehen se janë të kënaqur). 

Fig. 6

Fig. 7

Vlerësimi për “mirëmbajtjen e rrugëve 
brenda kufirit të bashkisë”

Shërbimi i Kanalizimeve të Ujërave të zeza 
•	 Himara, Lezha, dhe Fieri kanë marrë përqindjet 

më të ulta të vlerësimit për shërbimin e kanalizi-
meve të ujrave të zeza (Fig. 8). Himara vazhdon të 
ketë përqindjen më të ulët me 31% të qytetarëve 
që thonë se janë të kënaqur me këtë shërbim, 
e ndjekur nga Lezha me 40% dhe Fieri me 46%. 
Vlerësimet më të larta janë në Gramsh dhe Li-
brazhd, me përkatësisht 76.6% dhe 73.6%. 

Ndriçimi i Rrugëve
•	 Me përjashtim të Himarës, pjesa më e madhe e të 

intervistuarve në të gjitha bashkitë e tjera  është 
e kënaqur me shërbimin e ndriçimit të rrugëve 
(Fig. 9). Pogradeci, Gramshi dhe Fushë Kruja kanë 
vlerësime më të larta.  

Fig. 8

Fig. 9

Vlerësimi për “kanalizimet e ujërave të zeza” 

Shërbimi i Pastrimit (Grumbullimi dhe largimi i mbe-
turinave, pastrimi i rrugëve, etj)

•	 Edhe për shërbimin e pastrimit, Himara merr 
vlerësimin më te ulët me 35% të të intervistu-
arve që shprehen të kënaqur me këtë shërbim 
(Fig.10). Shkodra dhe Lezha pasojnë me përkatë-
sisht 43.4% dhe 50% të qytetarëve që shprehen të 
kënaqur. 

•	 Nivele më të larta të vlerësimit për këtë shërbim 
vihen re në Gramsh, Kukës dhe Librazhd me për-
katësisht 78%,  71% dhe 68% e të intervistuarve 
që shprehen se janë të kënaqur. 

Mirëmbajtja e Ndërtesave Shkollore të Arsimit Para-
universitar

•	 Mesatarisht, vlerësimi për shërbimin e mirëm-
bajtjes së ndërtesave shkollore të arsimit para-
universitar është më i lartë se për shërbimet e 
tjera të vlerësuara. Ka dallime të vogla ndërmjet 
bashkive, me përjashtim të Himarës (Fig.11).

Fig. 10

Fig. 11

Vlerësimi për “shërbimin e mbledhjes
së mbeturinave - pastrimi”

Përgjegjshmëria dhe Reagimi ndaj Qytetarëve  
•	 Qytetarëve iu kërkua opinioni për një numër as-

pektesh të përgjegjshmërisë dhe reagimit ndaj tyre 
përfshirë perceptimin se sa e hapur është qeveria 
vendore për pjesëmarrjen e qytetarëve, ndersh-
mërinë dhe transparencën e qeverisë vendore, si 
edhe reflektimin e prioriteteve të qytetarëve në 
axhendën e saj. Qytetarët vlerësuan edhe disa as-
pekte të tjera të cilësisë së shërbimit të nëpunësve 
bashkiakë si: sjelljen e nëpunësve, shërbimin në 
kohën e duhur, përshtatshmërinë e orarit, aftës-
inë për të zgjidhur problemet,përdorimin e  pro-
cedurave të qarta dhe të sakta si dhe ndjenjën e 
besimit.       

•	 Në krahasim me 12 muaj më parë, veprimtaritë 
e qeverisë vendore perceptohen të përmirësuara 
më shumë në Fushë Krujë, Kukës, Lezhë dhe Ko-
rçë. Qeveria vendore në Gramsh, Himarë dhe 
Fier ka një vlerësim më të ulët për këtë çështje 
(Fig. 12).

•	 Nivelin më të lartë të vlerësimit përsa i përket 
sjelljes së punonjësve të bashkisë (më shumë se 
80% e qytetarëve) e gjejmë në bashkitë Gramsh, 
Lezhë, Pogradec dhe Librazhd. Bashkitë që vijo-
jnë janë Fushë Kruja (78.6%), Korça (78.5%) dhe 
Kukësi (75.2%) (Fig.13). Vlerësimi për sjelljen e 
punonjësve të bashkisë është ndjeshëm më i ulët 
midis qytetarëve të Shkodrës (46.7%) dhe Hima-
rës (50.3%), krahasuar me bashkitë e përzgjedhu-
ra apo ato kontroll. 

Fig. 12

Fig. 13

Krahasuar me 12 muaj më parë, a është 
përmirësuar puna e administratës vendore/bashkisë

•	 Bashkitë që janë vlerësuar më mirë në aftësinë 
për të zgjidhur problemet/ dhënë përgjigje janë: i) 
Lezhë (74.2%), ii) Fushë Krujë (69%) dhe iii) Pogra-
dec (64.8%). Më shumë e gjysma e qytetarëve 
të Kukësit, Korçës dhe Librazhdit kanë dhënë 
vlerësimin “shumë mirë” ose “mirë” për këtë af-
tësi. (Fig.14). Sidoqoftë, dallimi nuk është shumë 
domethënës krahasuar me rezultatet e bashkive 
kontroll. Bashkitë ku vlerësimi i qytetarëve për 
këtë aspekt është më ulët se në bashkitë kon-
troll apo në bashkitë e tjera të përzgjedhura janë 
Shkodra (40%), Himara (42%), Fieri (44.5%) dhe 
Gramshi (47%). 

•	 Shumica e qytetarëve në Fushë Krujë (73%) dhe 
Librazhd (71.3%) mendojnë se është e lehtë të 
kontaktosh personin e duhur në bashki. Gramshi 
është bashkia e tretë e vlerësuar më pozitivisht 
me 64% (Fig.15). 

•	 Bashkitë e Kukësit (56.8%), Lezhës (55.4%), Pogra-
decit (54.5%) Himarës (50.3%) dhe Korçës (44.5%) 
nuk paraqesin ndonje ndryshim domethënës nga 
bashkitë kontroll lidhur me lehtësinë për të kon-
taktuar personin e duhur në bashki. Shkodra dhe 
Fieri vlerësohen më keq në këtë aspekt, përkatë-
sisht me vetëm 33.4% dhe 39.3% të qytetarëve që 
thonë se është e lehtë të kontaktosh personin e 
duhur në bashki. 

Fig. 14

Fig. 15

Aftësia për të zgjidhur 
problemin/dhënë përgjigje

•	 Në lidhje me ekzistencën e rregullave dhe pro-
cedurave të qarta dhe të sakta, bashkitë Fushë 
Krujë, Lezhë, Korçë dhe Gramsh renditen më lart 
në vlerësim (me përkatësisht 79%, 72%, 71% and 
70%). Bashkitë e tjera nuk paraqesin ndonjë ndry-
shim domethënës krahasuar me bashkitë kontroll 
(61%), përveç Shkodrës ku më pak se gjysma e 
qytetarëve e kanë vlerësuar këtë aspekt si “shumë 
mirë” ose “mirë” (Fig.16). 

•	 Lidhur me punën në tërësi, shumica e qytetarëve 
në Lezhë (77%), Fushë Krujë (77%), Korçë (73%) 
dhe Pogradec (71.5%) e vlerësojnë si “shumë 
mirë” dhe “mirë”. Bashkitë që renditen më keq 
janë ajo e Shkodrës (35.3%), Himarës (42%) dhe 
Fierit 48.3%. 

Fig. 16

Fig. 17

Rregulla dhe proçedura të shkruara,
të qarta dhe të sakta

•	 Të dhënat tregojnë se ndjenja e besimit është më 
e lartë tek qytetarët e Fushë Krujës (74%) dhe 
ata të Librazhdit (71.5%) krahasuar me bashkitë 
e përzgjedhura dhe ato kontroll. Pas tyre, për nga 
niveli i besimit, vijnë Pogradeci (66.3%) dhe Lezha 
(64.7%) (Fig.18). 

•	 Qytetarët në bashkitë kontroll jane të ndarë në 
gjysëm për nga vlerësimi që i bëjnë këtij aspekti. 
Nuk vihet re ndonjë dallim domethënës midis 
bashkive të tjera, përveç Shkodrës e cila vlerëso-
het më pak pozitivisht me 33.5%. 

•	 Më pak se gjysma e qytetarëve në secilën bashki të 
përzgjedhur apo në ato kontroll janë të mendimit 
se qeveria vendore i mirëpret ata në proçesin e 
vendim-marrjes. Sidoqoftë, bashkitë që paraqiten 
më mirë në këtë aspekt, krahasuar me të tjerat, 
janë Kukësi (46.5%), Fushë Kruja (41.5%), Korça 
(40%) dhe Pogradeci (39.3%). Bashkitë, të cilat 
perceptohen më keq në këtë aspekt janë Gram-
shi (26.9%), Himara (28.5%), Shkodra (29.3%) dhe 
Fieri (31.3%) (Fig. 19). 

Fig. 18

Fig. 19

Krijimi i një ndjenje besimi tek Bashkia
Vetëm ata që janë përgjigjur “Shumë mirë" dhe “Mirë"

•	 Qytetarët në bashkitë e përzgjedhura, që men-
dojnë se “qeveria vendore e mirëpret pjesëma-
rrjen e qytetarëve në vendim-marrje” janë më 
pak krahasuar me kampionin kombëtar të 2007 
(Fig 20). 

•	 Në shumicën e bashkive të përzgjedhura dhe atyre 
kontroll, më pak se gjysma e qytetarëve mendojnë 
se ata përfitojnë shërbime të mira në këmbim të 
taksave dhe tarifave që paguajnë. Pogradeci dallo-
het nga të tjerët me 59% të qytetarëve që men-
dojnë se ata përfitojnë shërbime të mira, pasuar 
nga Fushë Kruja (50%) dhe Kukësi (49%). 

•	 Të pyetur nëse ata e dinë se cilin duhet të kon-
taktojnë në bashki për një problem, qytetarët në 
Librazhd (58%), Fushë Krujë (58%), Kukës (55%) 
dhe Pogradec (54%) janë më pozitivë në përgjigjet 
e tyre, krahasuar me bashkitë e tjera të përzgje-
dhura dhe ato kontroll. Vetëm 1/3 e qytetarëve në 
Shkodër janë dakord me këtë shprehje. 

•	 Më pak se gjysma e qytetarëve në secilën bashki të 
përzgjedhur apo ato kontroll mendojnë se qeve-
ria vendore ofron akses të lirë dhe të lehtë për 
të marrë informacion (Fig.21). Sidoqoftë, kraha-
suar me bashki të tjera, Lezha, Kukësi, Fushë Kruja 
dhe Himara paraqiten më mirë në këtë aspekt. 
Bashkitë që kanë marrë vlerësimin më të ulët janë 
Fieri (22.5%) dhe Gramshi (22.3%). 

Fig. 20

Fig. 21

Qeveria vendore/Bashkia
mirëpret pjesëmarrjen qytetare – Krahasim 

•	 Më pak se gjysma e qytetarëve në të gjitha 
bashkitë e vrojtuara janë dakord me mendimin se 
qeveria vendore vepron në mënyrë të ndershme 
kur lidh kontrata. Të njëjtat rezultate dalin edhe 
kur qytetarët janë pyetur nëse qeveria vendore i 
aplikon taksat në mënyrë të ndershme. 

•	 Në sondazhin 2008 (bashkitë e përzgjedhura dhe 
ato kontroll) nuk vihen re ndryshime krahasuar 
me vrojtimin kombëtar 2007, në opinionin e 
qytetarëve rreth ndershmërisë së qeverisë ven-
dore në lidhje me kontratat. (Fig. 22). Sidoqoftë, ka 
një përmirësim pozitiv krahasuar me sondazhin 
kombëtar 2005. 

•	 Vetëm një numër i vogël qytetarësh nga bashkitë 
e përzgjedhura dhe ato kontroll mendojnë se 
qeveria vendore i mban premtimet e saj.  Përsëri, 
qytetarët e Fushë Krujës (48%) janë dukshëm më 
pozitiv në këtë aspekt krahasuar me bashkitë e 
tjera të përzgjedhura apo kontroll.   

•	 Qytetarët në Kukës (89%), Fier (81%) dhe Lezhë 
(79%) janë më të prirur të mendojnë se zyrtarët 
e zgjedhur lokalë i kushtojnë më shumë vëmendje 
asaj çfarë kërkon partia e tyre politike, sesa çfarë 
është në interes të komunitetit lokal. Këto rezul-
tate janë më të larta se në bashkitë kontroll apo 
bashkitë e tjera të përzgjedhura.  

•	 Pjesa më e madhe e qytetarëve në Kukës dhe 
Pogradec mendojnë se bashkitë e tyre i informo-
jnë për veprimtarinë e vet. Shumica e bashkive të 
përzgjedhura kanë rezultate më të mira se bashkitë 
kontroll në lidhje me këtë aspekt (Fig. 23). 

Fig. 22

Fig. 23

Bashkia vepron në mënyrë të ndershme
kur lidh kontrata – Krahasim 

•	 Disa pyetje në sondazh trajtuan në mënyrë të 
drejtpërdrejtë ose tërthorazi perceptimin mbi 
korrupsionin. Shumica e qytetarëve nuk beso-
jnë se qeveria vendore i menaxhon mirë fondet. 
Sidoqoftë, një perceptim më pozitiv ndeshet më 
shpesh midis banorëve të Fushë Krujës (45.5%), 
pasuar nga ata të Kukësit dhe Lezhës (përkatë-
sisht me 39.4% dhe 38.8%). Bashkitë e tjera të 
përzgjedhura si Librazhdi, Himara, Pogradeci dhe 
Gramshi nuk kanë ndonjë ndryshim domethë-
nës krahasuar me rezultatet e bashkive kontroll. 
Bashkitë që kanë marrë vlerësime të ndjeshme të 
ulta janë Shkodra (19.5%) dhe Fieri (17%). 

•	 Qytetarët në Shkodër, Fier, Korçë, Pogradec dhe 
Kukës, që mendojnë se korrupsioni është “shumë 
i përhapur” dhe “i përhapur” janë shumë më tepër 
sesa në bashkitë kontroll (Fig.24). Ky perceptim 
është më pak i dukshëm ndërmjet qytetarëve 
të Fushë Krujës (40.7%), Librazhdit (43.3%) dhe 
Himarës (49%). 

•	 Perceptimi për përhapjen e korrupsionit ndërmjet 
zyrtarëve vendorë në sondazhin e 2008 është i 
ngjashëm me sondazhin kombëtar të 2007 dhe 
vetëm pak më i ulët se sondazhi kombëtar i 2005 
(Fig.25).

Fig. 24

Fig. 25

Korrupsioni ndërmjet zyrtarëve vendorë
Vetëm ata që janë përgjigjur “Shumë i përhapur" dhe “I përhapur"

•	 Shumica e qytetarëve të pyetur në secilën bashki 
mendojnë se ekonomia “nuk po ndryshon” 
ose është “në rënie”. Vlerësimi më i ulët për 
ekonominë është në Gramsh, ku pothuajse 74% 
e qytetarëve mendojnë se ekonomia në bashkinë 
e tyre është në rënie (Fig. 26). Një pjesë e madhe 
e qytetarëve të Librazhdit, Korçës, Fierit, Fushë 
Krujës, Himarës dhe Pogradecit mendojnë të 
njëjtën gjë. Krahasimisht, vetëm 34% e qytetarëve 
në Kukës mendojnë se ekonomia në qytetin e 
tyre është në rënie. 

•	 Të pyetur për standardin e tyre të jetesës kra-
hasuar me 12 muaj më parë, pjesa më e madhe e 
të intervistuarve në secilën bashki e vlerësojnë si 
të njëjtë ose të përkeqësuar. Përqindja më e lartë 
e atyre që pohojnë se standardi i tyre i jetesës 
është përkeqësuar është në Korçë (52%), Fushë 
Krujë (52%), Fier (49.3) dhe Gramsh (47%).  

Fig. 26

Çështjet e Zhvillimit të Ekonomisë Vendore

Sektorët Premtues për Qytetin 
Të intervistuarve iu kërkua opinioni i tyre rreth sek-
torëve që mund të ishin premtues për rritjen ekonomike 
të bashkisë së tyre. Në përgjithësi, turizmi dhe ndërtimi 
ishin sektorët më të përmendur për zhvillimin ekonomik. 
Sidoqoftë ka dallime ndëmjet bashkive. 

•	 Turizmi është përmendur si sektor premtues 
për zhvillimin ekonomik të bashkisë në Himarë, 
Shkodër, Pogradec dhe Lezhë. Pak njerëz men-
dojnë se turizmi është sektor premtues në 
Gramsh dhe Fushë Krujë. 

•	 Një sektor premtues i përmendur në të gjitha 
bashkitë është ndërtimi. Ky sektor u identifikua si 
premtues për zhvillimin e bashkisë nga pothuajse 
90% e qytetarëve të Fierit, 88% e atyre të Lezhës, 
84% të Korçës, dhe 82% e qytetarëve të Pogra-
decit. 

•	 Përpunimi i produkteve bujqësore shihet si sek-
tor premtues ne Korçë (73%), Shkodër (65%) dhe 
Fier (63%).

•	 Industria e lehtë shihet si premtuese në Librazhd 
(66.5%) dhe Korçë (65.5%).

•	 Industria e rëndë është përmendur si sektor 
premtues në Fushë Krujë nga 53% e qytetarëve

Fig. 27

Përfshirja e Qeverisë Vendore në Zhvillimin Eko-
nomik 

•	 Në shumicën e bashkive, shumica e qytetarëve 
mendojnë se qeveria vendore është shumë pak 
ose aspak e përfshirë në nxitjen dhe menaxhimin 
e zhvillimit ekonomik të bashkisë së tyre. 
Pothuajse 75% e qytetarëve në Gramsh mendojnë 
se bashkia e tyre është shumë pak ose aspak e 
përfshirë, pasuar nga Shkodra me 71%, Himara 
me 69% dhe Librazhdi me 68%. Një situatë më 
e mirë paraqitet në Pogradec, ku vetëm 40% e 
qytetarëve mendojnë se qeveria e tyre vendore 
është pak ose aspak e përfshirë në çështjet e 
zhvillimit ekonomik. 

Përfshirja e bashkisë në nxitjen
dhe menaxhimin e zhvillimit ekonomik

•	 Sidoqoftë, duken disa shenja optimizmi rreth rolit 
në të ardhmen të qeverisë vendore në mena-
xhimin e zhvillimit ekonomik. Të pyetur për rolin 
në të ardhmen (në 5 vitet e ardhshme) të qeve-
risë vendore në zhvillimin ekonomik, shumë njerëz 
mendojnë se ajo do të ketë një rol në këtë çështje 
(Fig. 28). Në Gramsh dhe Himarë, më shumë se 
50% e qytetarëve mendojnë se në 5 vitet e ardh-
shme qeveria e tyre vendore do të jetë pak ose 
aspak e përfshirë në nxitjen dhe menaxhimin e 
zhvillimit ekonomik.  

Huamarrja  nga Qeveria Vendore 
•	 Qytetarët u pyetën edhe për opinionin dhe 

mbështetjen e tyre të idesë së huamarrjes  nga ana 
e qeverisë vendore.  Në parim, qytetarët anojnë 
në favor të huamarrjes. Në shumicën e qyteteve, 
shumica e qytetarëve u përgjigj pozitivisht ndaj 
kësaj ideje (Fig. 29). Përjashtim ishin vetëm i) Fieri 
ku vetëm 47.3% e qytetarëve u shprehen në favor 
të huamarrjes nga qeveria vendore dhe ii) Pogra-
deci, ku përqindja e atyre në favor të kësaj ideje 
është rreth 50%. 

•	 Sidoqoftë, po ky grup qytetarësh të cilët e për-
krahnin idenë e huamarrjes hezitonin të vazhdo-
nin ta mbështesnin këtë ide nëse kjo do të sillte 
tarifa më të larta për qytetarët. 

•	 Shumica e qytetarëve në Gramsh, Korçë, Shkodër, 
Lezhë dhe Librazhd thanë se ata nuk do ta fa-
vorizonin idenë e huamarrjes nëse ajo sjell tari-
fa më të larta. Por në Himarë, pothuajse 62% e 
qytetarëve thanë se ata do ta mbështesnin një ide 
të tillë edhe nëse ajo do të rezultonte në tarifa 
më të larta për qytetarët. 

Fig. 28

Fig. 29

Si mendoni se do të jetë përfshirja e bashkisë 
në nxitjen dhe menaxhimin e zhvillmit ekonomik

në 5 vitet e ardhshme?

A do të ishit dakord që bashkia të merrte hua 
financiare për të përmirësuar shërbimet?

Përzgjedhja e Pikave të Kampionimit 

Për bashkitë e synuara të programit LGPA u përdor  
kampionimi shumëfazësh: 

•	 Së pari, secila bashki u nda në disa blloqe;

•	 Së dyti, bazuar në këto blloqe kryesore, u për-
caktuan njësitë primare të kampionimit (njësi të 
zonës gjeografike brenda blloqeve). 

•	 Së treti, nga lista e njësive primare të kampionimit 
(PSU), u përzgjodhën 40 të tilla përmes një for-
mule që gjeneron përzgjedhje rastësore. U reali-
zuan afërsisht 10 intervista në secilën nga këto 
njësi.   

Në zonën që mbulonte njësia primare e kampionimit, 
për përzgjedhjen e banesës u përdor Metoda e Rrugës 
Rastësore. Kjo metodë klasike përdoret kur nuk ekziston 
një listë e saktë e banorëve. 

Kampioni për bashkitë kontroll u ndërtua ndryshe, por 
duke siguruar përfaqësim të gjerë. Të gjitha bashkitë kon-
troll u konsideruan si një kampion i vetëm. Për qëllime të 
kampionimit u përdor baza e të dhënave të qendrave të 
votimit në të 10 bashkitë kontroll. 

I gjithë universi ishte popullësia e votuesve (18+). Bazuar 
në një formulë rastësore, u përzgjodhën rastësisht 80 
pika kampionimi/qendra votimi. U kryen afërsisht 10 in-
tervista përreth secilës qendër votimi.  

Procedura e Kampionimit  

Toleranca e Gabimit

Toleranca e gabimit për kampionin e bashkive të synuara 
është ±4.8% me interval besimi 95%. Toleranca e gabimit 
për kampionin e bashkive kontroll është ±3.5%. 


